ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2021 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) ընդունումը պայմանավորված է պրոբացիայի ծառայության շենքի հակահրդեհային անվտանգության կանոնների պահպանման միջոցների ձեռքբերման և «Փորձաքննությունների ծառայությունների տրամադրում» միջոցառման գծով արդյունքային ցուցանիշների փոփոխման անհրաժեշտությամբ։ 
2․Ընթացիկ իրավիճակը, խնդիրները և առաջարկվող կարգավորման բնույթը
Արդարադատության նախարարի հանձնարարությամբ իրականացվել է նախարարության վարչական շենքի, նախարարության ենթակա մարմինների շենքերի, քրեակատարողական հիմնարկների, նախարարության համակարգում գործող իրավաբանական անձանց, նոտարական պալատի և նոտարական գրասենյակների տարածքներում հակահրդեհային անվտանգության կանոնների պահպանման վիճակի ստուգում, որի արդյունքում պարզվել է, որ պրոբացիայի ծառայության վարչական շենքում առկա չէ հակահրդեհային անվտանգության կանոնների պահպանման միջոցներ։ Պրոբացիայի ծառայության վարչական շենքի հակահրդեհային անվտանգության կանոնների պահպանումն ապահովելու նպատակով «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարված գնման ընթացակարգի արդյունքում՝ Հայաստանի Հանրապետության արդարադատության նախարարության և «Էլիպս ՋիԷյ» ՍՊԸ-ի միջև 22․03․2023թ.-ին կնքվել է «ՀՀԱՆ-ԳՀԱՊՁԲ-Պ-23/24-1» ծածկագրով գնման պայմանագիր՝ հակահրդեհային համակարգի ձեռքբերման նպատակով։ Պայմանագրի ընդհանուր գինը կազմում է 1,350․0 հազ․ դրամ։ Ելնելով վերոգրյալից, Նախագծով նախատեսվում է 1120 ծրագրի  «11002․ Պրոբացիայի ծառայություններ» միջոցառման գծով նախատեսված միջոցներից նվազեցնել 1,350․0 հազ․ դրամ և այն ուղղել «31001․ ՀՀ արդարադատության նախարարության պրոբացիայի ծառայության կարողությունների զարգացում և տեխնիկական հագեցվածության ապահովում» միջոցառմանը։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
Միևնույն ժամանակ, «Հայաստանի Հանրապետության փորձագիտական կենտրոն» ՊՈԱԿ-ում (այսուհետ` Կենտրոն) 2022 թվականից իրականացվող բարեփոխումների շրջանակներում Հայաստանի Հանրապետության առողջապահության նախարարի 2022 թվականի դեկտեմբերի 28-ի «Առողջապահության բնագավառում դեղերի մեծածախ իրացման, դեղատնային գործունեություն (դեղատուն(դեղեր չպատրաստող)), բժշկական օգնություն և սպասարկում իրականացնելու լիցենզիաներ ստանալու համար ներկայացված հայտերը բավարարելու մասին» N 6068-Ա հրամանով բավարարվել է Կենտրոնի հայտը` «Բժշկական օգնություն և սպասարկում» գործունեության տեսակի լիցենզիա ստանալու վերաբերյալ:
Վերոնշյալ լիցենզիան հնարավորություն է ընձեռում Կենտրոնին 2023 թվականից զբաղվելու դատահոգեբուժական փորձաքննությունների իրականացմամբ: 

Միաժամանակ, 2022 թվականի դեկտեմբերի 28-ին անցկացված որակավորման արդյունքներով Կենտրոնը համալրվել է «Լինգվիստիկական փորձաքննություն» մասնագիտությամբ փորձագետով, որը հնարավորություն է ընձեռում ընդլայնել Կենտրոնի գործունեությունը նաև լինգվիստիկական փորձաքննությունների կատարման ոլորտում:

Դատաքննչական մարմինների կողմից արդեն իսկ մեծ է պահանջը նշված տեսակների փորձաքննությունների կատարման վերաբերյալ:

Վերոնշյալ երկու տեսակի փորձաքննությունների իրականացումը կազմակերպելու նպատակով նախագծով նախատեսվում է փոփոխություններ կատարել «Փորձաքննությունների ծառայությունների տրամադրում» միջոցառման գծով սահմանված արդյունքային ցուցանիշներում։ 
3.Ակնկալվող արդյունքը
Նախագծի ընդունման արդյունքում կապահովվի պրոբացիայի ծառայության հակահրդեհային համակարգի ձեռքբերման նպատակով «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրերով նախատեսված գումարների վճարումը և «Փորձաքննությունների ծառայությունների տրամադրում» միջոցառման գծով արդյունքային ցուցանիշների ճշգրտումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը չի առնչվում Հայաստանի Հանրապետության կառավարության 2021-2026թթ. ծրագրին, ոլորտային ռազմավարություններին։ 
